
	Առարկության, առաջարկության հեղինակը, գրության ստացման ամսաթիվը, գրության համարը

	1.ՀՀ տարածքային կառավարման

նախարարություն

2011-07-27 

01/16/4880-11


	ՀՀ տարածքային կառավարման նախա​​րա​​​րությունը «Հայաստանի Հանրապետու​թյու​նում գյուղացիական տնտեսու​թյուն​​​ների խոշո​րացման հայեցակարգին» հավանություն տալու մասին» ՀՀ կառա​վա​րության արձանագրային որոշման նախագծի վերա​բերյալ դիտողություն​ներ և առա​ջար​կություններ չունի:  Միաժամանակ տե​ղե​կաց​նում եմ, որ «Հայաստանի Հանրա​պե​տությունում գյուղա​ցիա​կան տնտեսու​թյուն​​​ների խոշորացման հա​յե​ցակարգին» հավա​նություն տալու մասին» ՀՀ կառա​վա​րության ար​ձանագրային որոշման նա​խագիծը  ներկայացվել է ՀՀ  մարզպե​տարան​ների քննարկմանը և դիտողություններ և առա​ջար​կություններ լինելու դեպքում Ձեզ կներ​կա​յացվի լրացուցիչ տեղե​կատվություն:
	
	

	2. ՀՀ արդարադատության

նախարարություն
2011.07.29
N 01/4658-11


	1. Հայեցակարգի նախագծի վերաբերյալ հայտ​նում ենք, որ  բոլորին էլ հայտնի է գյուղա​ցիա​կան տնտե​սությունների խոշորացման նշանա​կու​թյունն ու ան​հրա​​ժեշտությունը: Այս հարցերը բազ​միցս քննարկ​վել են պետական մարմին​ներում տարբեր հայե​ցակարգերի, ծրագրերի կամ օրինագծերի տեսքով և ընդուն​վել են անհրաժեշտ իրավական ակտեր: Հարկ է նշել, որ հայեցակարգի 10-րդ կետի 7-րդ ենթակետի համաձայն` հողի շուկան կար​գավորող օրենս​դրության առկայությունը ստեղծում է նախա​դրյալներ առավել կենսունակ գյուղացիական տնտե​սությունների հողերի կենտրոնացման /ձեռք​բերման/ և վարձակալման համար: Հենց նույն հայե​ցա​կար​գում ամրագրված է այն մոտե​ցումը, որ գոր​ծող օրենսդրությունը հնարա​վորություն է տալիս խո​շորացնել գյուղացիական տնտեսությունների հո​ղե​րը: Հայեցակարգի 9-րդ կետի 1-ին ենթակետի հա​​մա​ձայն` գյուղացիա​կան տնտեսությունների խո​շո​րացման գործ​ընթացը սահմանափակող գոր​ծոն​ներից են ագրարային ոլորտի պետական կար​գա​վոր​ման ոչ լիարժեք իրավական դաշտը, գործող օրենս​դրության անկատարությունը: Այդ առումով  հա​​​յե​​​ցա​կարգի 10-րդ կետի 7-րդ ենթակետի և 9-րդ կետի 1-ին ենթակետի միջև առկա է ներքին հակա​սություն: Միաժամանակ անհրաժեշտ է նկա​տի ունե​​​նալ, որ հայեցակարգում կոնկրետ չեն նշված այն իրա​​վական ակտերը, որոնք սահմանափակում են գյու​​ղացիական տնտեսու​թյունների խոշորացման գործ​ընթացը: Նույն դիտողությունները վերաբե​րում են նաև ժա​մա​նակացույցին:
	Ընդունվել է:

Կատարվել է հա​մապատաս​խան փո​փոխություն: 

Այդու​հան​դերձ նշենք, որ 9-րդ կետի 1-ին ենթակետում նշվում է ագրարային ոլորտի պե​տական կար​գավորման օրենս​դրության անկա​տարու​թյան մասին, իսկ 10-րդ կե​տի 7-րդ ենթակետում` միայն հողի շուկան կարգավորող օրենս​դրության առկա​յության մա​սին:


	Նախագծի 9-րդ կետի 1-ին ենթակետից հանվելեն <<գործող օրենսդրու​թյան անկատարությու​նը>> բառերը:



	
	Մեր կարծիքով, նման հայեցակարգ նոր​ից շրջա​​նա​ռության մեջ դնելու ու քննարկելու կարի​քը չկա, քա​նի որ այն որևէ նոր բան չի ասում և նրանում չկան իրատեսական  ու գործնական ծրագրեր, որոնց կի​րա​ռումը կնպաստի գյու​ղացիական տնտե​սու​թյուն​ների միավոր​ման:

	   Չի ընդունվում:

   Հայեցակարգի նախագիծը չի ներառում <<գործնա​կանում կիրա​ռելի ծրագրեր>>, քանի որ հայեցակար​գերին ներկա​յացվող ձևաչափին համապատասխան այն չի կարող ներառել որևէ ծրագիր, այլ հակա​ռակը` հայեցակարգի ընդունմամբ նախադրյալներ կսեղծ​վեն նպա​տակային ծրագրերի մշակման, օրենս​դրու​թյան կատարելագործման և, ընդհանուր առմամբ, այդ բնագա​վառում իրականացվող ագրա​րային քաղաքականու​թյան հստակեց​ման (վերա​նայման) համար: Նախագծով նախատեսվում է պետա​կան աջակցու​թյան ընդլայնումը 16 ուղղու​թյուն​ներով, ինչը դեռևս գրեթե չի իրականացվում:
	

	
	ՀՀ-ում առկա օրենսդրական դաշտը թույլ է տալիս ցանկացած ձևերով, պայմաննե​րով, միջոցներով (ներ​​դրումներով ու առանց դրանց), անդամությամբ ու այլ պայմաններով գյու​ղա​ցիական տնտե​սու​թյունների  միավորումը, խո​շո​րացումը կամ այլ ձևե​րով կոոպերա​ցիան: Այս պայմաններում նախա​գծի  ընդունումը ոչ թե կխրախուսի կոոպերացիայի զար​գացմանը, այլ կխճճի ողջ օրենսդրական դաշ​տը: Այս հարցի վերաբերյալ ՀՀ արդարա​դատության նախարա​րության մոտեցումը մշտա​պես հավա​նու​թյան է արժանացել ՀՀ կառավա​րու​թյան կողմից:
Հարկ է նշել նաև, որ «Հայաստանի Հան​​​րա​​պե​տու​​թյունում գյուղացիական տնտեսու​թյունների խո​շո​րացման հայեցակարգին հավա​նություն տալու մա​սին» Հայաստանի Հանրա​պե​տու​թյան կառա​վա​րության որոշման նախագծի վերա​բերյալ Հայաս​տա​նի Հանրապետության ար​դա​րա​դա​տության նա​խա​րարությունը նմանատիպ առա​ջարկություններ է ներկայացրել իր 2010թ. նոյեմբերի 9-ի թիվ [5887]-10 գրությամբ:
	Ընդունվել է:

Կատարվել է համապատասխան փոփոխություն:

  Սակայն ինչ վերաբերում է այն մոտեցմանը, որ նախագծի ընդուն​մամբ <<կխճ​ճվի>> ողջ օրենսդրական դաշտը, նշենք, որ նախագիծը չի պարունակում ՀՀ գործող օրենս​դրությանը հակասող որևէ դրույթ և բխում է իրականացվող տնտեսական քաղաքականությունից:
	Նախագծից հանվել է 23-րդ կետը:

	
	2. Ժամանակացույցի վերաբերյալ հայտ​նում ենք, որ 2-րդ և 4-րդ կետերի 3-րդ սյու​նակներից անհրա​ժեշտ է հանել «ՀՀ արդարա​դատության նախա​րա​րություն» բառերը, քանի որ ՀՀ արդարա​դատության նախարա​րու​թյունն արդեն իսկ հանդի​սանում է համա​կա​տա​րող` իրավական ակտերի նա​խա​գծերի վերա​բեր​յալ «Իրավական ակտերի մասին» ՀՀ օրենքով սահ​մանված կարգով պետական իրա​վական փոր​​​ձա​գի​տական եզրակացություն տալու միջոցով:
	Ընդունվել է:

Կատարվել է համապատաս​խան փոփոխություն:


	Ժամանակացույցի 2-րդ և 4-րդ կետերից հանվել են <<ՀՀ արդարադատու​թյան նախարարություն>> բառերը:



	
	Ժամանակացույցի 6-րդ կետի և ամբողջ տեքս​​​տի վե​րաբերյալ հայտնում ենք, որ «Կոոպե​րա​ցիայի մա​սին» ՀՀ օրենքի նախագծի մշակումը հիմնա​վոր​ման կա​րիք ունի` նկատի ունենալով, որ ՀՀ քաղա​քա​ցիա​կան օրենսգրքի 117-րդ, 118-րդ, 119-րդ, 120-րդ և 121-րդ հոդվածները լիովին կար​գա​վորում են կոո​պերա​տիվ​ների հետ կապված հարաբերությունները:


	Ընդունվել է:

Կատարվել են համապա​տաս​խան փոփոխություններ: 

Միաժամանակ պետքէ նշել, որ ՀՀ քաղաքա​ցիա​կան օրենս​գրքում   կոոպե​​​​​րացիայի վերաբերյալ առանձին պա​րագ​րա​ֆով (§ 3) տրվում է ընդամենը 5 հոդված (հոդվածներ 117-121) և այդ հոդվածներում  նշվում է, որ առանձին իրա​վահա​րաբերություններ պետք է կար​գավորվեն համապա​տասխան օրեն​քով: Այն փաստի մասին, որ ՀՀ կառավարությունը կարևո​րում է կոոպերացիայի վերա​բերյալ օրենս​դրու​թյան մշակումը վկայում է թերևս հետևյալը. 
ա. ՀՀ կառավարության դեռևս 2005 թվականի մարտի 11-ի <<Եվրոպական համայնքի և նրա ան​դամ-պետու​թյունների ու Հայաստանի Հանրապե​տության միջև կնքված գործ​ընկերության և համա​գործակցության համաձայնագրի կատարումն ապա​հո​վող Ազգային  ծրագիրը  հաստատելու  մա​սին>>  N 11 արձանագրային որոշ​մամբ հանձնա​րարված էր <<Կոոպե​րատիվների մասին>> ՀՀ օրենքի մշակումը,
բ. ՀՀ  կառավարության 2010 թվականի ապրիլի  15-ի <<ՀՀ ազգային անվտանգության ռազմավա​րության դրույթներով նախատեսված ՀՀ գյուղա​տնտե​սության նախա​րարության գործունեության ծրագիրը և միջո​ցառումների ցանկը հաս​տատելու մասին>> N 482-Ն որոշմամբ նախատեսված է <<Կոոպե​​րացիայի մասին>> կամ <<Կոոպերա​տիվ​ների մասին>> ՀՀ օրենքի մշակումը (2-րդ բաժին, 3-րդ ենթակետ, <<ա>> պարբերություն),
     գ. կոոպերացիայի բնագավառի օրենսդրության կատարելագործումը նախատեսված է ՀՀ կառավա​րության 2010 թվականի, ինչպես նաև 2008-2012 թվականների գործունեության ծրագրով, Կայուն զարգացման ծրա​գրով, ուղենիշային այլ ծրագրերով, ինչպես նաև ՀՀ վարչապետի մի շարք հանձնարա​րականներով:
	6-րդ կետը հանվել է ժա​մանակացույցից, քանի որ ՀՀ Ազգային ժողովի մի խումբ պատգամավոր​նե​րի կողմից արդեն իսկ մշակվել է <<Գյուղա​տն​տե​​​​սական կոոպերատիվ​ների մա​սին>> ՀՀ օրենքի նախա​գիծը, որի վերա​բեր​​յալ կազմվել և ս. թ. հուլիսի 28-ին կայացած մշտա​պես գործող ֆինան​սա​​տնտեսական նախա​րա​րական կոմիտեի նիս​տում հավանության է ար​ժա​նա​ցել կառավարու​թյան եզրակացությունը:



	
	Ելնելով վերոգրյալից գտնում ենք, որ ներկայացված որոշման նախագծի ընդունման անհրաժեշտությունը չկա:

	   Հողի, անասնագլխաքանակի, գյու​ղա​տնտեսական տեխնիկայի և ար​տա​դրության այլ միջոցների հետսե​փա​կանաշնորհման ժամանա​կա​հատ​վա​ծում ձևավորված գյու​ղա​ցիական տնտե​սություն​ների թիվը չի պակա​սում, այլ հակառակը` ավելա​նում է: Դա վկայում է այն մասին, որ դեռևս չի ձևավորվել բարե​նպաստ օրենս​դրական և տնտե​սական դաշտ վերջիններիս խոշո​րացման համար:

    Ներկայացվող նախագիծը, հա​մա​ձայն ՀՀ վարչապետի 2011 թվա​կանի հու​​նիսի 10-ի N 02/23.8/9645-11 հանձնարարականի, միավորում է ՀՀ կառավարության 2009 թվա​կանի դեկտեմբերի 24-ի N 1523-Ն որոշմամբ հաստատված ՀՀ կա​ռա​վարության 2010 թվականի գործու​նեության միջոցառումների ծրագրով (հավելված  N 1, կետ 162 ) և գերակա խնդիրների ծրագրով (հավելված N 2, կետ 65) նա​խատեսված <<Հայաստանի Հանրա​պետությունում գյուղացիական տնտե​​​​​​սու​թյուն​ների խոշորացման հայե​ցակարգի>> ու ՀՀ կառա​վարությանն առընթեր անշարժ գույ​քի կադաստրի պետական կոմի​տեի կողմից մշակված <<Հողերի միա​վորման հայե​ցա​կարգի>> նա​խա​գծերը: Միասնական նախագծում ներ​կայացված են գյուղացիական տնտե​սու​թյունների խոշորացման հայե​​​ցակարգային մոտեցումները, մեխա​նիզմները (կոո​պերացում, հո​ղե​րի կոնսոլիդացում, ապրան​քային տնտեսությունների ձևա​վորում և այլն): Առանձնակի շեշտադրվել է գյուղատնտեսական կոոպե​րա​տիվ​ների ստեղծման կարևորու​թյունը, հաշվի առնելով այդ կազմա​կեր​պաիրավական ձևի առա​վե​լու​թյունները:

